ТАРИАЛАНГИЙН ИНДЕКСЖҮҮЛСЭН ДААТГАЛЫН ТУХАЙ
ХУУЛИЙН ТӨСЛИЙГ БОЛОВСРУУЛАХ ХЭРЭГЦЭЭ, ШААРДЛАГЫГ
УРЬДЧИЛАН ТАНДАН СУДАЛСАН ҮНЭЛГЭЭНИЙ ТАЙЛАН

ЕРӨНХИЙ МЭДЭЭЛЭЛ
Монгол Улсын тариалангийн салбар нь хүнсний аюулгүй байдлыг хангах, хөдөө орон нутгийн эдийн засгийг дэмжих, ажлын байрыг хадгалах стратегийн ач холбогдолтой салбар боловч уур амьсгалын өөрчлөлт, байгалийн эрсдэлийн нөлөөнд хамгийн эмзэг салбаруудын нэг хэвээр байна. Сүүлийн жилүүдэд ган, хуурайшилт, хяруу, хур тунадасны хэлбэлзэл, бүс нутгийн уур амьсгалын эрс тэс байдал нэмэгдсэнээр тариаланчдын ургацын хэмжээ, орлого тогтворгүй болж, улмаар төрөөс үзүүлэх шууд дэмжлэг, нөхөн олговрын дарамт өсөх хандлага ажиглагдаж байна.
Энэхүү нөхцөл байдал нь тариалангийн салбарт эрсдэлийг урьдчилан удирдах, зах зээлийн зарчимд тулгуурласан, ил тод, тогтвортой даатгалын механизм нэвтрүүлэх бодит хэрэгцээг бий болгож байгаа бөгөөд үүний хүрээнд тариалангийн индексжүүлсэн даатгалын тухай бие даасан хууль боловсруулах шаардлага үүссэн.
НЭГ. АСУУДАЛД ДҮН ШИНЖИЛГЭЭ ХИЙСЭН БАЙДАЛ
1.1. Асуудлын мөн чанар, цар хүрээг тодорхойлсон байдал
Одоогийн байдлаар Монгол Улсад тариалангийн салбарт үүсэх байгалийн эрсдэлийг голчлон төрийн төсвөөс үзүүлэх шууд дэмжлэг, эсхүл бодит хохиролд суурилсан уламжлалт даатгалын хязгаарлагдмал бүтээгдэхүүнээр нөхөх оролдлого хийж ирсэн. Гэвч бодит хохирол тогтоох даатгал нь өндөр зардалтай, маргаан ихтэй, хэрэгжилт удаан, жижиг тариаланчдад хүртээмж багатай байдаг нь практикт илэрхий болсон.
Индексжүүлсэн даатгал нь бодит хохирлыг газар дээр нь үнэлэхгүйгээр, урьдчилан тогтоосон индексийн үзүүлэлтэд тулгуурлан нөхөн төлбөр олгодог тул:
· хэрэгжилт хурдан,
· зардал багатай,
· ил тод, маргаан багатай давуу талтай. 
Монгол Улсад тариалангийн салбарт зориулсан эрх зүйн нэгдсэн зохицуулалт байхгүй байгаа нь энэхүү механизмыг өргөн нэвтрүүлэхэд саад болж байна.
1.2. Хууль ёсны ашиг сонирхол нь хөндөгдөх төрийн байгууллага, нийгмийн бүлэг, бусад оролцогч талууд
Энэхүү асуудал нь тариаланч иргэн, тариалан эрхэлдэг аж ахуйн нэгжийн орлогын тогтвортой байдал, санхүүгийн аюулгүй байдалд шууд нөлөөлөхөөс гадна төрийн төсвийн сахилга бат, хөдөө аж ахуйн бодлогын хэрэгжилттэй нягт холбоотой.
Мөн даатгалын компаниуд, давхар даатгагчид, Санхүүгийн зохицуулах хороо, статистик, цаг уурын байгууллагууд, орон нутгийн захиргааны байгууллагууд, олон улсын хөгжлийн байгууллагууд зэрэг олон талын оролцогчдын хууль ёсны ашиг сонирхол уг асуудалтай огтлолцож байна.
1.3. Асуудлыг үүсгэж буй шалтгаан нөхцөл
Асуудал үүсэхэд дараах гол хүчин зүйлс нөлөөлж байна. Үүнд:
· уур амьсгалын өөрчлөлтийн эрчимжилт;
· бүс нутгийн эрсдэлийн ялгаатай байдал;
· бодит хохиролд суурилсан даатгалын өндөр зардал;
· индексжүүлсэн даатгалын эрх зүйн тодорхой бус байдал;
· өгөгдлийн чанар, хүртээмжийг системтэй дэмжих зохицуулалт дутмаг байдал.

ХОЁР. АСУУДЛЫГ ШИЙДВЭРЛЭХ ЗОРИЛГЫГ ТОМЬЁОЛСОН БАЙДАЛ
Энэхүү хуулийн төслийг боловсруулах гол зорилго нь тариалангийн салбарт үүсэх уур амьсгал, байгалийн эрсдэлийг зах зээлийн зарчимд тулгуурлан урьдчилан удирдах, тариаланчдын орлогын тогтвортой байдлыг хангах, төрийн санхүүгийн ачааллыг бууруулах, даатгалын зах зээлийг урт хугацаанд тогтвортой хөгжүүлэхэд оршино.
ГУРАВ. АСУУДЛЫГ ЗОХИЦУУЛАХ ХУВИЛБАРУУД,
ТЭДГЭЭРИЙН ЭЕРЭГ, СӨРӨГ ТАЛЫН ХАРЬЦУУЛАЛТ
Асуудлыг зохицуулах хүрээнд дараах үндсэн хувилбаруудыг авч үзэв.
Нэгдүгээрт, одоогийн байдлыг хэвээр хадгалах буюу тусгай хууль батлахгүй байх хувилбар. Энэ нь төсвийн дарамт, эрсдэлийн удирдлагын сул талыг хэвээр үлдээнэ.
Хоёрдугаарт, даатгалын ерөнхий хуульд нэмэлт өөрчлөлт оруулах замаар зохицуулах хувилбар. Энэ нь индексжүүлсэн даатгалын онцлогийг бүрэн тусгах боломж хязгаарлагдмал.
Гуравдугаарт, тариалангийн индексжүүлсэн даатгалын тухай бие даасан хууль батлах хувилбар. Энэ хувилбар нь эрсдэлийн олон давхар хамгаалалт, индексийн онцлог, хэрэглэгчийн эрхийг цогцоор нь зохицуулах давуу талтай.
Хүснэгт 1. Асуудлыг зохицуулах хувилбаруудын харьцуулалт
	№
	Хувилбар
	Зорилгод хүрэх үр нөлөө
	Төсөв, санхүүгийн ачаалал
	Давуу тал
	Сул тал

	1
	Одоогийн байдлыг хэвээр хадгалах
(тусгай хууль батлахгүй)
	Бага
	Их
	Эрх зүйн шинэ зохицуулалт  шаардахгүй, богино хугацаанд нэмэлт зардал гарахгүй.
	Эрсдэлийн удирд-лагын сул тогтолцоо төсвийн шууд дэмж-лэгийн дарамт хэвээр, системийн тогтворгүй байдал хэвээр хадгалагдана.

	2
	Даатгалын ерөнхий хуульд нэмэлт, өөрчлөлт оруулах
	Дунд
	Дунд
	Хууль эрх зүйн орчныг тодорхой хэмжээнд сайж-руулна.
	Индексжүүлсэн даат-галын онцлог (индекс, босго, суурь зөрүү, шаталсан төлбөр) бүрэн тусгагдах боломж багатай.

	3
	Тариалангийн индексжүүлсэн даатгалын тухай бие даасан хууль батлах
	Өндөр
	Бага–Дунд
	Эрсдэлийг олон давхар хамгаалал-таар хуваарилах, индексийн онцло-гийг цогцоор зохи-цуулах, хэрэглэг-чийн эрх ашгийг тодорхой хамгаа-лах, урт хугацааны тогтвортой тогтол-цоо бүрдүүлэх боломжтой.
	Шинэ хууль батлах, хэрэгжүүлэхэд тодорхой бэлтгэл, институцийн зохион байгуулалт шаардана


Хувилбаруудыг харьцуулан үзэхэд одоогийн байдлыг хэвээр хадгалах болон ерөнхий хуульд хэсэгчилсэн өөрчлөлт оруулах нь асуудлыг бүрэн шийдвэрлэхэд хангалтгүй байна. 
Харин Тариалангийн индексжүүлсэн даатгалын тухай бие даасан хууль батлах хувилбар нь эрсдэлийн удирдлага, санхүүгийн тогтвортой байдал, хэрэглэгчийн эрхийн хамгаалалтыг нэг мөр цогцоор нь зохицуулах хамгийн оновчтой шийдэл гэж үнэлэгдэж байна.

ДӨРӨВ. ЗОХИЦУУЛАЛТЫН ХУВИЛБАРУУДЫН ҮР НӨЛӨӨГ
ТАНДАН СУДАЛСАН БАЙДАЛ
4.1. Хүний эрхэд үзүүлэх үр нөлөө
1. Хүний эрхийн суурь зарчмуудад нийцэж байгаа эсэх талаар. Хуулийн төсөл нь хүний эрхийн суурь зарчим болох ялгаварлан гадуурхахгүй байх, тэгш хүртээмж, ил тод байдал, хариуцлага, оролцоог хангах зарчмуудад нийцэж байна. Индексжүүлсэн даатгал нь бодит хохирлыг газар дээр үнэлэх шаардлагагүй тул алслагдсан бүс нутагт үйл ажиллагаа эрхэлдэг, жижиг болон дунд хэмжээний тариаланчид даатгалд хамрагдах бодит боломжийг нэмэгдүүлж, эрхийн тэгш байдлыг хангахад чиглэсэн зохицуулалт болж байна.
Мөн даатгалын индекс, босго үзүүлэлт, нөхөн төлбөрийн хүснэгтийг ил тод, нийтэд нээлттэй байлгах зохицуулалт нь мэдээлэл авах эрх, шийдвэр гаргалтад мэдлэгтэй оролцох боломжийг хангаж, хүний эрхэд суурилсан засаглалын зарчимд нийцэж байна.
2. Хүний эрхийг хязгаарласан зохицуулалт агуулсан эсэх талаар. Хуулийн төсөлд хүний үндсэн эрх, эрх чөлөөг шууд болон шууд бусаар хязгаарласан зохицуулалт агуулаагүй. Даатгалд хамрагдах нь сайн дурын шинжтэй бөгөөд тариаланчийг албадан даатгуулах, өмч хөрөнгийг хязгаарлах, эдийн засгийн үйл ажиллагаа явуулах эрхийг боомилох агуулга байхгүй.
Харин даатгалын нөхцөл, босго үзүүлэлт, индексийн мэдээлэлд суурилсан тодорхой шаардлагууд нь эрх хязгаарлалт бус, харин эрсдэлийг ил тод, шударгаар хуваарилах зорилготой зохицуулалт бөгөөд хүний эрхийн олон улсын жишигт нийцнэ.
Хүснэгт 2
ХҮНИЙ ЭРХЭД ҮЗҮҮЛЭХ ҮР НӨЛӨӨ
	Үзүүлэх үр
нөлөө
	Холбогдох асуулт
	Хариулт

	1.Хүний эрхийн суурь зарчмуудад нийцэж байгаа эсэх
 
	1.1.Ялгаварлан гадуурхахгүй ба тэгш байх:

	
	1.1.1.Ялгаварлан гадуурхахыг хориглох эсэх
	Тийм
	Үгүй

	
	 1.1.2.Ялгаварлан гадуурхсан буюу аль нэг бүлэгт давуу байдал үүсгэх эсэх
	Тийм
	Үгүй

	
	 1.1.3.Тодорхой эмзэг бүлгийн нөхцөл байдлыг сайжруулах зорилгоор авч хэрэгжүүлэх арга хэмжээ бол олон улсын болон үндэсний хууль тогтоомжид заасан хүний эрхийн хэм хэмжээтэй нийцэж байгаа эсэх
	Тийм
	Үгүй

	
	1.2.Оролцоог хангах:

	
	1.2.1.Зохицуулалтын хувилбарыг сонгохдоо оролцоог хангасан эсэх, ялангуяа эмзэг бүлэг, цөөнхийн оролцох боломжийг бүрдүүлсэн эсэх
	Тийм
	Үгүй

	
	1.2.2.Зохицуулалтыг бий болгосноор эрх, хууль ёсны ашиг сонирхол нь хөндөгдөж байгаа, эсхүл хөндөгдөж болзошгүй иргэдийг тодорхойлсон эсэх
	Тийм
	Үгүй

	
	1.3.Хууль дээдлэх зарчим ба сайн засаглал, хариуцлага:

	
	1.3.1.Зохицуулалтыг бий болгосноор хүний эрхийг хөхиүлэн дэмжих, хангах, хамгаалах явцад ахиц дэвшил гарах эсэх
	Тийм
	Үгүй

	
	1.3.2.Зохицуулалтын хувилбар нь хүний эрхийн Монгол Улсын олон улсын гэрээ, хүний эрхийг хамгаалах механизмын талаар НҮБ-аас өгсөн зөвлөмжид нийцэж байгаа эсэх
	Тийм
	үгүй

	
	1.3.3.Хүний эрхийг зөрчигчдөд хүлээлгэх хариуцлагыг тусгах эсэх
	Тийм
	 Үгүй

	2.Хүний эрхийг
хязгаарласан зохицуулалт агуулсан эсэх
	2.1.Зохицуулалт нь хүний эрхийг хязгаарлах тохиолдолд энэ нь хууль ёсны ашиг сонирхолд нийцсэн эсэх
	Тийм
	 Үгүй

	
	2.2.Хязгаарлалт тогтоох нь зайлшгүй эсэх
	Тийм
	Үгүй

	3.Эрх агуулагч
	 3.1.Зохицуулалтын хувилбарт хамаарах бүлгүүд буюу эрх агуулагчдыг тодорхойлсон эсэх
	Тийм
	Үгүй

	
	3.2.Эрх агуулагчдыг эмзэг байдлаар нь ялгаж тодорхойлсон эсэх
	Тийм
	Үгүй

	
	3.3.Зохицуулалтын хувилбар нь энэхүү эмзэг бүлгийн нөхцөл байдлыг харгалзан үзэж, тэдний эмзэг байдлыг дээрдүүлэхэд чиглэсэн эсэх
	Тийм
	 Үгүй

	
	3.4.Эрх агуулагчдын, ялангуяа эмзэг бүлгийн ялгаатай хэрэгцээг тооцсон мэдрэмжтэй зохицуулалтыг тусгах эсэх (хөгжлийн бэрхшээлтэй, үндэстний цөөнх, хэлний цөөнх, гагцхүү эдгээрээр хязгаарлахгүй)
	Тийм
	 Үгүй

	4.Үүрэг хүлээгч
	4.1.Үүрэг хүлээгчдийг тодорхойлсон эсэх
	Тийм
	 Үгүй

	5.Жендэрийн
эрх тэгш байдлыг хангах тухай хуульд нийцүүлсэн эсэх
	5.1.Жендэрийн үзэл баримтлалыг тусгасан эсэх
	Тийм
	Үгүй

	
	5.2.Эрэгтэй, эмэгтэй хүний тэгш эрх, тэгш боломж, тэгш хандлагын баталгааг бүрдүүлэх эсэх
	Тийм
	 Үгүй


 Тайлбар. Үзүүлэх үр нөлөөний хувьд энэ хуульд шууд хамааралгүй асуултын хариултыг онцлон тэмдэглээгүй.  

3. Эрх агуулагчийн талаар. Энэхүү хуулийн төслийн хүрээнд эрх агуулагч нь тариаланч иргэд, тариалан эрхэлдэг аж ахуйн нэгж, жижиг, дунд хэмжээний үйлдвэрлэгчид, эмзэг бүс нутагт үйл ажиллагаа явуулж буй тариаланчид байна.
Эдгээр эрх агуулагчид нь даатгалын бүтээгдэхүүний талаар бүрэн мэдээлэл авах, ойлгомжтой нөхцөлөөр гэрээ байгуулах, индексийн босго хангагдсан тохиолдолд нөхөн төлбөрийг хугацаанд нь авах, суурь зөрүүгийн талаар урьдчилан мэдээлэлтэй байх эрхийг эдэлнэ.
4. Үүрэг хүлээгчийн талаар. Хуулийн төслийн хүрээнд үүрэг хүлээгч нь даатгагч байгууллагууд, давхар даатгалын компани, Санхүүгийн зохицуулах хороо, холбогдох төрийн захиргааны төв болон орон нутгийн байгууллагууд байна.
Эдгээр үүрэг хүлээгч нь даатгалын бүтээгдэхүүнийг ил тод, шударга хэрэгжүүлэх, индексийн мэдээллийг үнэн зөв, баталгаатайгаар нийтэд мэдээлэх, хэрэглэгчийн эрх ашгийг хамгаалах, гомдол, маргааныг шуурхай, шударгаар шийдвэрлэх үүрэг хүлээнэ.
5. Жендэрийн эрх тэгш байдлыг хангах тухай хуульд нийцэж байгаа эсэх талаар. Хуулийн төсөл нь Жендэрийн эрх тэгш байдлыг хангах тухай хуулийн шаардлагад нийцсэн бөгөөд жендэрийн ялгаварлал үүсгэх аливаа шууд болон шууд бус зохицуулалт агуулаагүй. Индексжүүлсэн даатгал нь өмчийн хэмжээ, үйлдвэрлэлийн цар хүрээнээс үл хамааран ижил нөхцөлөөр хамрагдах боломжийг бүрдүүлж, эмэгтэй тариаланчид, эмэгтэй удирдлагатай аж ахуйн нэгжүүдийн даатгалд хамрагдах хүртээмжийг нэмэгдүүлнэ.
Мөн мэдээлэл түгээх, сургалт зохион байгуулах, бүтээгдэхүүний товч танилцуулгыг ашиглах зохицуулалт нь жендэрийн ялгаатай хэрэгцээ, мэдээлэл авах боломжийг харгалзан үзэх нөхцөлийг бүрдүүлж, бодит тэгш байдлыг хангахад эерэг нөлөө үзүүлнэ.
Бүхэлд нь дүгнэхэд, Тариалангийн индексжүүлсэн даатгалын тухай хуулийн төсөл нь хүний эрхийн суурь зарчмуудад нийцсэн, хүний эрхийг хязгаарлаагүй, эрх агуулагч болон үүрэг хүлээгчийн хариуцлагыг тодорхойлсон, жендэрийн эрх тэгш байдлыг хангахад эерэг нөлөө үзүүлэх зохицуулалт бүхий хууль тогтоомж гэж дүгнэж байна.
4.2. Эдийн засагт үзүүлэх үр нөлөө
1. Дэлхийн зах зээл дээрх өрсөлдөх чадварын талаар. Хууль батлагдсанаар тариалангийн салбарын эрсдэлийн удирдлага сайжирч, ургацын хэлбэлзэл буурна. Энэ нь экспортын боломжит бүтээгдэхүүний нийлүүлэлтийг тогтворжуулж, Монгол Улсын хөдөө аж ахуйн бүтээгдэхүүний гадаад зах зээлд өрсөлдөх чадварыг дунд болон урт хугацаанд нэмэгдүүлэх эерэг нөлөө үзүүлнэ.
Хүснэгт 3
ЭДИЙН ЗАСАГТ ҮЗҮҮЛЭХ ҮР НӨЛӨӨ
	Үзүүлэх үр
нөлөө
	 Холбогдох асуулт
	Хариулт

	1.Дэлхийн зах зээл дээр өрсөлдөх чадвар


	1.1.Дотоодын аж ахуйн нэгж болон гадаадын хөрөнгө оруулалттай аж ахуйн нэгж хоорондын өрсөлдөөнд нөлөө үзүүлэх эсэх
	
Тийм
	
Үгүй

	
	1.2.Хил дамнасан хөрөнгө оруулалтын шилжилт хөдөлгөөнд нөлөө үзүүлэх эсэх (эдийн засгийн байршил өөрчлөгдөхийг оролцуулан)
	Тийм
	Үгүй

	
	1.3.Дэлхийн зах зээл дээрх таагүй нөлөөллийг монголын зах зээлд орж ирэхээс хамгаалахад нөлөөлж чадах эсэх
	Тийм
	Үгүй

	2.Дотоодын зах зээлийн өрсөлдөх чадвар болон тогтвортой байдал


	2.1.Хэрэглэгчдийн шийдвэр гаргах боломжийг бууруулах эсэх
	Тийм
	Үгүй

	
	2.2.Хязгаарлагдмал өрсөлдөөний улмаас үнийн хөөргөдлийг бий болгох эсэх
	Тийм
	Үгүй

	
	2.3.Зах зээлд шинээр орж ирж байгаа аж ахуйн нэгжид бэрхшээл, хүндрэл бий болгох эсэх
	Тийм
	Үгүй

	
	2.4.Зах зээлд шинээр монополыг бий болгох эсэх
	Тийм
	Үгүй

	3.Аж ахуйн нэгжийн үйлдвэрлэлийн болон захиргааны зардал
	3.1.Зохицуулалтын хувилбарыг хэрэгжүүлснээр аж ахуйн нэгжид шинээр зардал үүсэх эсэх
	Тийм
	Үгүй

	
	3.2.Санхүүжилтийн эх үүсвэр олж авахад нөлөө үзүүлэх эсэх
	Тийм
	Үгүй

	
	3.3.Зах зээлээс тодорхой бараа бүтээгдэхүүнийг худалдан авахад хүргэх эсэх
	Тийм
	Үгүй

	
	3.4.Бараа бүтээгдэхүүний борлуулалтад ямар нэг хязгаарлалт, эсхүл хориг тавих эсэх
	Тийм
	Үгүй

	
	3.5.Аж ахуйн нэгжийг үйл ажиллагаагаа зогсооход хүргэх эсэх
	Тийм
	Үгүй

	4.Мэдээлэх үүргийн улмаас үүсч байгаа захиргааны зардлын ачаалал
	4.1.Хуулийн этгээдэд захиргааны шинж чанартай нэмэлт зардал (Тухайлбал, мэдээлэх, тайлан гаргах г.м) бий болгох эсэх
	Тийм
	Үгүй

	5.Өмчлөх эрх
	5.1.Өмчлөх эрхийг (үл хөдлөх, хөдлөх эд хөрөнгө, эдийн бус баялаг зэргийг) хөндсөн зохицуулалт бий болох эсэх
	Тийм
	Үгүй

	
	5.2.Өмчлөх эрх олж авах, шилжүүлэх болон хэрэгжүүлэхэд хязгаарлалт бий болгох эсэх
	Тийм
	Үгүй

	
	5.3.Оюуны өмчийн (патент, барааны тэмдэг, зохиогчийн эрх зэрэг) эрхийг хөндсөн зохицуулалт бий болгох эсэх
	Тийм
	Үгүй

	6.Инновац болон судалгаа шинжилгээ
	6.1.Судалгаа шинжилгээ, нээлт хийх, шинэ бүтээл гаргах асуудлыг дэмжих эсэх
	Тийм
	Үгүй

	
	6.2.Үйлдвэрлэлийн шинэ технологи болон шинэ бүтээгдэхүүн нэвтрүүлэх, дэлгэрүүлэхийг илүү хялбар болгох эсэх
	Тийм
	Үгүй

	7.Хэрэглэгч болон гэр бүлийн төсөв
	7.1.Хэрэглээний үнийн түвшинд нөлөө үзүүлэх эсэх
	Тийм
	Үгүй

	
	7.2.Хэрэглэгчдийн хувьд дотоодын зах зээлийг ашиглах боломж олгох эсэх
	Тийм
	Үгүй

	
	7.3.Хэрэглэгчдийн эрх ашигт нөлөөлөх эсэх
	Тийм
	Үгүй

	
	7.4.Хувь хүний/гэр бүлийн санхүүгийн байдалд (шууд буюу урт хугацааны туршид) нөлөө үзүүлэх эсэх
	Тийм
	Үгүй

	8.Тодорхой бүс нутаг, салбарууд
	8.1.Тодорхой бүс нутагт буюу тодорхой нэг чиглэлд ажлын байрыг шинээр бий болгох эсэх
	Тийм
	Үгүй

	
	8.2.Тодорхой бүс нутагт буюу тодорхой нэг чиглэлд ажлын байр багасгах чиглэлээр нөлөө үзүүлэх эсэх
	Тийм
	Үгүй

	
	8.3.Жижиг, дунд үйлдвэр, эсхүл аль нэг салбарт нөлөө үзүүлэх эсэх
	Тийм
	Үгүй

	9.Төрийн захиргааны байгууллага
	9.1.Улсын төсөвт нөлөө үзүүлэх эсэх
	Тийм
	Үгүй

	
	9.2.Шинээр төрийн байгууллага байгуулах, эсхүл төрийн байгууллагад бүтцийн өөрчлөлт хийх шаардлага тавигдах эсэх
	Тийм
	Үгүй

	
	9.3.Төрийн байгууллагад захиргааны шинэ чиг үүрэг бий болгох эсэх
	Тийм
	Үгүй

	10.Макро эдийн засгийн хүрээнд
	10.1.Эдийн засгийн өсөлт болон ажил эрхлэлтийн байдалд нөлөө үзүүлэх эсэх
	Тийм
	Үгүй

	
	10.2.Хөрөнгө оруулалтын нөхцөлийг сайжруулах, зах зээлийн тогтвортой хөгжлийг дэмжих эсэх
	Тийм
	Үгүй

	
	10.3.Инфляц нэмэгдэх эсэх
	Тийм
	Үгүй

	11.Олон улсын харилцаа
	11.1.Монгол Улсын олон улсын гэрээтэй нийцэж байгаа эсэх
	Тийм
	Үгүй


 Тайлбар. Үзүүлэх үр нөлөөний хувьд энэ хуульд шууд хамааралгүй асуултын хариултыг онцлон тэмдэглээгүй
2. Дотоодын зах зээлийн өрсөлдөх чадвар, тогтвортой байдлын талаар. Индексжүүлсэн даатгал нь тариаланчдын орлогын эрсдэлийг бууруулснаар зах зээлд нийлүүлэх бүтээгдэхүүний тасалдал багасаж, дотоодын зах зээлийн үнийн огцом хэлбэлзэл саарна. Үүний үр дүнд дотоодын хүнсний зах зээлийн тогтвортой байдал сайжирна.
3. Аж ахуйн нэгжийн үйлдвэрлэлийн болон захиргааны зардлын талаар. Бодит хохирол тогтоох уламжлалт даатгалтай харьцуулахад индексжүүлсэн даатгал нь газар дээрх үнэлгээ шаарддаггүй тул аж ахуйн нэгжийн захиргааны зардлыг бууруулна. Даатгалын эрсдэл урьдчилан тооцогдох болсноор үйлдвэрлэлийн төлөвлөлт илүү оновчтой болно.
4. Мэдээлэх үүргээс үүсэх захиргааны зардлын ачааллын талаар. Даатгуулагчийн мэдээлэх үүрэг харьцангуй хязгаарлагдмал бөгөөд индексийн мэдээлэл нь төрийн албан ёсны эх үүсвэрт тулгуурлах тул илүү нэмэлт тайлагнал шаардахгүй. Иймд захиргааны ачаалал нэмэгдэхгүй, харин ч зарим тохиолдолд буурах боломжтой.
5. Өмчлөх эрхэд үзүүлэх нөлөөний талаар. Хууль нь тариаланчдын газар ашиглах, өмчлөх эрхийг хязгаарлахгүй. Харин ч үйлдвэрлэлийн эрсдэлийг бууруулах замаар өмчийн эдийн засгийн үнэ цэнийг хамгаалж, өмчлөх эрхийг бодит утгаар нь баталгаажуулах эерэг нөлөө үзүүлнэ.
6. Инновац болон судалгаа, шинжилгээний талаар. Индексжүүлсэн даатгалын хэрэгжилт нь цаг уур, зайнаас тандан судалгаа, агро-өгөгдөл, статистикийн чанарыг сайжруулах шаардлага бий болгож, инновац, судалгаа-шинжилгээний эрэлт нэмэгдэнэ. Энэ нь хөдөө аж ахуйн салбарын дижитал шилжилтийг дэмжинэ.
7. Хэрэглэгч болон өрхийн төсөвт үзүүлэх нөлөөний талаар. Тариалангийн үйлдвэрлэл тогтворжсоноор хүнсний бүтээгдэхүүний нийлүүлэлт тогтвортой болж, үнийн савлагаа багасна. Үүний үр дүнд өрхийн хүнсний зардлын дарамт дунд болон урт хугацаанд буурах эерэг хандлага бий болно.
8. Тодорхой бүс нутаг, салбаруудад үзүүлэх нөлөөний талаар. Уур амьсгалын эрсдэл өндөртэй тариалангийн бүс нутгуудад уг хууль илүү эерэг нөлөө үзүүлж, бүс нутгийн эдийн засгийн эмзэг байдлыг бууруулна. Мөн тариалан, тэжээлийн ургамал, тосны ургамлын салбаруудад тогтвортой өсөлт бий болгох нөхцөл бүрдэнэ.
9. Төрийн захиргааны байгууллагад үзүүлэх нөлөөний талаар. Төрийн байгууллагын хувьд шууд нөхөн олговор олгох, онцгой байдлын дэмжлэгийн ачаалал буурч, бодлогын зардал илүү төлөвлөгдсөн, урьдчилан тооцоологдсон хэлбэрт шилжинэ. Энэ нь төсвийн сахилга батад эерэг нөлөөтэй.
10. Макро эдийн засгийн хүрээнд үзүүлэх нөлөөний талаар. Хөдөө аж ахуйн салбарын орлогын хэлбэлзэл буурснаар ДНБ-д үзүүлэх улирлын савлагаа багасаж, макро эдийн засгийн тогтвортой байдалд дэмжлэг үзүүлнэ. Мөн төсвийн гэнэтийн зардлын эрсдэл буурна.
11. Олон улсын харилцаанд үзүүлэх нөлөөний талаар. Уг хууль нь уур амьсгалын өөрчлөлтөд дасан зохицох, эрсдэлийн санхүүжилтийн чиглэлээр Монгол Улсын олон улсын өмнө хүлээсэн үүрэг, хөгжлийн түншүүдийн бодлоготой нийцэж, олон улсын хамтын ажиллагаа, төсөл хөтөлбөр татах боломжийг нэмэгдүүлнэ.
Тариалангийн индексжүүлсэн даатгалын тухай хууль нь микро түвшинд тариаланч, аж ахуйн нэгжийн эрсдэлийг бууруулахын зэрэгцээ макро түвшинд эдийн засгийн тогтвортой байдал, өрсөлдөх чадварыг нэмэгдүүлэх цогц эерэг үр нөлөөтэй гэж дүгнэж байна. Түүнчлэн тариалангийн салбарын тогтвортой байдал сайжирч, хөрөнгө оруулалтын орчин эергээр өөрчлөгдөнө.
4.3. Нийгэмд үзүүлэх нөлөө
1. Ажил эрхлэлтийн байдал, хөдөлмөрийн зах зээлийн талаар. Тариалангийн салбарын орлогын эрсдэл буурснаар улирлын шинжтэй ажил эрхлэлт илүү тогтвортой болж, хөдөө орон нутагт ажлын байр хадгалагдах, шинээр бий болох нөхцөл бүрдэнэ. Энэ нь хөдөлмөрийн зах зээлийн савлагааг сааруулах эерэг нөлөө үзүүлнэ.
2. Ажлын стандарт, хөдөлмөрлөх эрхийн талаар. Хууль нь хөдөлмөрлөх эрхийг хязгаарлахгүй бөгөөд эсрэгээрээ тогтвортой үйлдвэрлэл эрхлэх санхүүгийн нөхцөлийг бүрдүүлж, хөдөлмөрийн аюулгүй байдал, зохион байгуулалт сайжрахад дэмжлэг үзүүлнэ.
Хүснэгт 4
НИЙГЭМД ҮЗҮҮЛЭХ ҮР НӨЛӨӨ
	Үзүүлэх үр
нөлөө
	Холбогдох асуулт

	Хариулт

	1.Ажил эрхлэлтийн байдал, хөдөлмөрийн зах зээл
	1.1.Шинээр ажлын байр бий болох эсэх
	Тийм
	Үгүй

	
	1.2.Шууд болон шууд бусаар ажлын байрны цомхотгол бий болгох эсэх
	Тийм
	Үгүй

	
	1.3.Тодорхой ажил мэргэжлийн хүмүүс болон хувиараа хөдөлмөр эрхлэгчдэд нөлөө үзүүлэх эсэх
	Тийм
	Үгүй

	
	1.4.Тодорхой насны хүмүүсийн ажил эрхлэлтийн байдалд нөлөөлөх эсэх
	Тийм
	Үгүй

	2.Ажлын стандарт, хөдөлмөрлөх эрх
	2.1.Ажлын чанар, стандартад нөлөөлөх эсэх
	Тийм
	Үгүй

	
	2.2.Ажилчдын эрүүл мэнд, хөдөлмөрийн аюулгүй байдалд нөлөөлөх эсэх
	Тийм
	Үгүй

	
	2.3.Ажилчдын эрх, үүрэгт шууд болон шууд бусаар нөлөөлөх эсэх
	Тийм
	Үгүй

	
	2.4.Шинээр ажлын стандарт гаргах эсэх
	Тийм
	Үгүй

	
	2.5.Ажлын байранд технологийн шинэчлэлийг хэрэгжүүлэхтэй холбогдсон өөрчлөлт бий болгох эсэх
	Тийм
	Үгүй

	3.Нийгмийн тодорхой бүлгийг хамгаалах асуудал
	3.1.Шууд болон шууд бусаар тэгш бус байдал үүсгэх эсэх
	Тийм
	Үгүй

	
	3.2.Тодорхой бүлэг болон хүмүүст сөрөг нөлөө үзүүлэх эсэх. Тухайлбал, эмзэг бүлэг, хөгжлийн бэршээлтэй иргэд, ажилгүй иргэд, үндэстний цөөнхөд гэх мэт
	Тийм
	Үгүй

	
	3.3.Гадаадын иргэдэд илэрхий нөлөөлөх эсэх
	Тийм
	Үгүй

	4.Төрийн удирдлага, сайн засаглал, шүүх эрх мэдэл, хэвлэл мэдээлэл, ёс суртахуун
	4.1.Засаглалын харилцаанд оролцогчдод нөлөөлөх эсэх
	Тийм
	Үгүй

	
	4.2.Төрийн байгууллагуудын үүрэг, үйл ажиллагаанд нөлөөлөх эсэх
	Тийм
	Үгүй

	
	4.3.Төрийн захиргааны албан хаагчдын эрх, үүрэг, харилцаанд нөлөөлөх эсэх
	Тийм
	Үгүй

	
	4.4.Иргэдийн шүүхэд хандах, асуудлаа шийдвэрлүүлэх эрхэд нөлөөлөх эсэх
	Тийм
	Үгүй

	
	4.5.Улс төрийн нам, төрийн бус байгууллагын үйл ажиллагаанд нөлөөлөх эсэх
	Тийм
	Үгүй

	5.Нийтийн эрүүл мэнд, аюулгүй байдал
	5.1.Хувь хүн/нийт хүн амын дундаж наслалт, өвчлөлт, нас баралтын байдалд нөлөөлөх эсэх
	Тийм
	Үгүй

	
	5.2.Зохицуулалтын хувилбарын улмаас үүсэх дуу чимээ, агаар, хөрсний чанарын өөрчлөлт хүн амын эрүүл мэндэд сөрөг нөлөө үзүүлэх эсэх
	Тийм
	Үгүй

	
	5.3.Хүмүүсийн амьдралын хэв маяг (хооллолт, хөдөлгөөн, архи, тамхины хэрэглээ)-т нөлөөлөх эсэх
	Тийм
	Үгүй

	6.Нийгмийн хамгаалал, эрүүл мэнд, боловсролын систем
	6.1.Нийгмийн үйлчилгээний чанар, хүртээмжид нөлөөлөх эсэх
	Тийм
	Үгүй

	
	6.2.Ажилчдын боловсрол, шилжилт хөдөлгөөнд нөлөөлөх эсэх
	Тийм
	Үгүй

	
	6.3.Иргэдийн боловсрол (төрийн болон хувийн хэвшлийн боловсролын байгууллага) олох, мэргэжил эзэмших, давтан сургалтад хамрагдахад сөрөг нөлөө үзүүлэх эсэх
	Тийм
	Үгүй

	
	6.4.Нийгмийн болон эрүүл мэндийн үйлчилгээ авахад сөрөг нөлөө үзүүлэх эсэх
	Тийм
	Үгүй

	
	6.5.Их, дээд сургуулиудын үйл ажиллагаа, өөрийн удирдлагад нөлөөлөх эсэх
	Тийм
	Үгүй

	7.Гэмт хэрэг, нийгмийн аюулгүй байдал
	7.1.Нийгмийн аюулгүй байдал, гэмт хэргийн нөхцөл байдалд нөлөөлөх эсэх
	Тийм
	Үгүй

	
	7.2.Хуулийг албадан хэрэгжүүлэхэд нөлөөлөх эсэх
	Тийм
	Үгүй

	
	7.3.Гэмт хэргийн илрүүлэлтэд нөлөө үзүүлэх эсэх
	Тийм
	Үгүй

	
	7.4.Гэмт хэргийн хохирогчид, гэрчийн эрхэд сөрөг нөлөө үзүүлэх эсэх
	Тийм
	Үгүй

	8.Соёл
	8.1.Соёлын өвийг хамгаалахад нөлөө үзүүлэх эсэх
	Тийм
	Үгүй

	
	8.2.Хэл, соёлын ялгаатай байдал бий болгох эсэх, эсхүл уг ялгаатай байдалд нөлөөлөх эсэх
	Тийм
	Үгүй

	
	8.3.Иргэдийн түүх, соёлоо хамгаалах оролцоонд нөлөөлөх эсэх
	Тийм
	Үгүй


 Тайлбар. Үзүүлэх үр нөлөөний хувьд энэ хуульд шууд хамааралгүй асуултын хариултыг онцлон тэмдэглээгүй.  

3. Нийгмийн тодорхой бүлгийг хамгаалах асуудлын талаар. Жижиг, дунд тариаланчид, эмзэг бүс нутагт амьдарч буй өрхүүд байгалийн эрсдэлд илүү өртөмтгий байдаг. Индексжүүлсэн даатгал нь эдгээр бүлгийг урьдчилан хамгаалах санхүүгийн хэрэгсэл болж, нийгмийн эмзэг байдлыг бууруулахад эерэг нөлөөтэй.
4. Төрийн удирдлага, сайн засаглал, шүүх эрх мэдэл, хэвлэл мэдээлэл, ёс суртахууны талаар. Индексэд суурилсан нөхөн төлбөрийн механизм нь ил тод, маргаан багатай тул авлига, субьектив шийдвэр гаргах эрсдэлийг бууруулна. Энэ нь сайн засаглал, хариуцлагатай төрийн удирдлагыг дэмжих нийгмийн ач холбогдолтой.
5. Нийтийн эрүүл мэнд, аюулгүй байдлын талаар. Хүнсний үйлдвэрлэл тогтворжсоноор хүнсний хомсдол, үнийн огцом өсөлтөөс үүдэх нийгмийн эрүүл мэндийн эрсдэл буурна. Мөн гамшгийн дараах яаралтай тусламжид хэт найдах байдал багасна.
6. Нийгмийн хамгаалал, эрүүл мэнд, боловсролын системийн талаар. Тариаланч өрхийн орлого тогтворжсоноор эрүүл мэнд, боловсролын үйлчилгээ авах санхүүгийн чадавх сайжирч, нийгмийн хамгааллын тогтолцоонд үзүүлэх шууд дарамт буурна.
7. Гэмт хэрэг, нийгмийн аюулгүй байдлын талаар. Эдийн засгийн тогтворгүй байдал, орлогын огцом алдагдал нь гэмт хэргийн эрсдэлийг нэмэгдүүлэх хүчин зүйл болдог. Даатгалын механизм нь ийм эрсдэлийг сааруулж, орон нутгийн нийгмийн аюулгүй байдалд эерэг нөлөө үзүүлнэ.
8. Соёлын талаар. Хөдөө орон нутагт уламжлалт газар тариалангийн соёл, хөдөлмөрийн хэв маяг хадгалагдаж, залуу үе тариалангийн салбарт ажиллах сонирхол нэмэгдэхэд дэмжлэг үзүүлнэ. Энэ нь орон нутгийн соёлын залгамж чанарыг хамгаалахад хувь нэмэр оруулна.
Тариалангийн индексжүүлсэн даатгалын тухай хууль нь нийгмийн тогтвортой байдал, орон нутгийн хөгжил, хүнсний аюулгүй байдалд цогц эерэг нөлөө үзүүлэх бөгөөд нийгмийн эмзэг бүлгийг урьдчилан хамгаалах, сайн засаглалыг бэхжүүлэхэд чухал ач холбогдолтой гэж дүгнэж байна.
4.4. Байгаль орчинд үзүүлэх нөлөө
1. Агаарын талаар. Индексжүүлсэн даатгал нь тариаланчдыг ургацын алдагдлыг нөхөхийн тулд байгаль орчинд сөрөг нөлөөтэй богино хугацааны арга хэмжээ (жишээлбэл, шаталт ихтэй техник ашиглах, талбайг зохисгүй боловсруулах) авах эрмэлзлийг бууруулна. Үүний үр дүнд агаарын бохирдол, хүлэмжийн хийн ялгарлыг нэмэгдүүлэх дарамт шууд бус байдлаар саарна.
2. Зам тээвэр, түлш, эрчим хүчний талаар. Даатгалын механизм нь үйлдвэрлэлийн тасалдал, онцгой нөхцөл байдлын үеийн хэт их тээвэр, түлшний хэрэглээг бууруулж, эрчим хүчний хэрэглээ илүү төлөвлөгдсөн, оновчтой хэлбэрт шилжихэд дэмжлэг үзүүлнэ.
3. Ан амьтан, ургамлыг хамгаалах талаар. Тариалангийн үйл ажиллагаа тогтвортой болсноор байгалийн бүсэд хэт тэлэлт хийх, зэрлэг амьтан, ургамлын амьдрах орчинд дарамт үзүүлэх эрсдэл буурна. Мөн даатгалын нөхцөлд агро-экологийн сайн дадлыг дэмжих боломж бүрдэнэ.
4. Усны нөөцийн талаар. Индексжүүлсэн даатгал нь ган, хуурайшилтын эрсдэлийг санхүүгийн аргаар удирдах нөхцөлийг бүрдүүлж, усны нөөцийг хэт ашиглах, зохисгүй усалгааг нэмэгдүүлэх эдийн засгийн дарамтыг бууруулна. Ингэснээр усны нөөцийн тогтвортой хэрэглээнд эерэг нөлөө үзүүлнэ.
Хүснэгт 5
БАЙГАЛЬ ОРЧИНД ҮЗҮҮЛЭХ ҮР НӨЛӨӨ
	Үзүүлэх үр
нөлөө
	 Холбогдох асуулт 
	Хариулт

	1.Агаар
	1.1.Зохицуулалтын хувилбарын үр дүнд агаарын бохирдлыг нэмэгдүүлэх эсэх
	Тийм
	Үгүй

	2.Зам тээвэр, түлш, эрчим хүч
	2.1.Тээврийн хэрэгслийн түлшний хэрэглээг нэмэгдүүлэх/бууруулах эсэх
	Тийм
	Үгүй

	
	2.2.Эрчим хүчний хэрэглээг нэмэгдүүлэх эсэх
	Тийм
	Үгүй

	
	2.3.Эрчим хүчний үйлдвэрлэлд нөлөө үзүүлэх эсэх
	Тийм
	Үгүй

	
	2.4.Тээврийн хэрэгслийн агаарын бохирдлыг нэмэгдүүлэх эсэх
	Тийм
	Үгүй

	3.Ан амьтан, ургамлыг хамгаалах
	3.1.Ан амьтны тоо хэмжээг бууруулах эсэх
	Тийм
	Үгүй

	
	3.2.Ховордсон болон нэн ховор амьтан, ургамалд сөргөөр нөлөөлөх эсэх
	Тийм
	Үгүй

	
	3.3.Ан амьтдын нүүдэл, суурьшилд сөргөөр нөлөөлөх эсэх
	Тийм
	Үгүй

	
	3.4.Тусгай хамгаалалттай газар нутагт сөргөөр нөлөөлөх эсэх
	Тийм
	Үгүй

	4.Усны нөөц
	4.1.Газрын дээрх ус болон гүний ус, цэвэр усны нөөцөд сөргөөр нөлөөлөх эсэх
	Тийм
	Үгүй

	
	4.2.Усны бохирдлыг нэмэгдүүлэх эсэх
	Тийм
	Үгүй

	
	4.3.Ундны усны чанарт нөлөөлөх эсэх
	Тийм
	Үгүй

	5.Хөрсний бохирдол
	5.1.Хөрсний бохирдолтод нөлөө үзүүлэх эсэх
	Тийм
	Үгүй

	
	5.2.Хөрсийг эвдэх, ашиглагдсан талбайн хэмжээг нэмэгдүүлэх эсэх
	Тийм
	Үгүй

	6.Газрын ашиглалт
	6.1.Ашиглагдаагүй байсан газрыг ашиглах эсэх
	Тийм
	Үгүй

	
	6.2.Газрын зориулалтыг өөрчлөх эсэх
	Тийм
	Үгүй

	
	6.3.Экологийн зориулалтаар хамгаалагдсан газрын зориулалтыг өөрчлөх эсэх
	Тийм
	Үгүй

	7.Нөхөн сэргээгдэх/нөхөн сэргээгдэхгүй байгалийн баялаг
	7.1.Нөхөн сэргээгдэх байгалийн баялгийг өөрөө нөхөн сэргээгдэх чадавхыг нь алдагдуулахгүйгээр зохистой ашиглах эсэх
	Тийм
	Үгүй

	
	7.2.Нөхөн сэргээгдэхгүй байгалийн баялгийн ашиглалт нэмэгдэх эсэх
	Тийм
	Үгүй


Тайлбар. Үзүүлэх үр нөлөөний хувьд энэ хуульд шууд хамааралгүй асуултын хариултыг онцлон тэмдэглээгүй.  

5. Хөрсний бохирдлын талаар. Даатгалын тогтолцоо нь богино хугацаанд ургацыг нөхөх зорилгоор бордоо, химийн бодисыг хэтрүүлэн хэрэглэх эрсдэлийг бууруулна. Энэ нь хөрсний бохирдол, доройтлыг сааруулах шууд бус нөлөөтэй.
6. Газар ашиглалтын талаар. Индексжүүлсэн даатгал нь тариалангийн талбайг эрсдэлд тохируулан төлөвлөх боломжийг нэмэгдүүлж, эрсдэл өндөр бүсэд зохисгүй тэлэлт хийхийг хязгаарлах урамшуулал бий болгоно. Үүний үр дүнд газар ашиглалтын оновчтой байдал сайжирна.
7. Нөхөн сэргээгдэх болон нөхөн сэргээгдэхгүй байгалийн баялгийн талаар. Хууль нь байгалийн баялгийг шууд зохицуулахгүй боловч тогтвортой үйлдвэрлэлийг дэмжсэнээр нөхөн сэргээгдэх нөөцийг хэт ашиглах дарамтыг багасгаж, нөхөн сэргээгдэхгүй баялгийн (түлш, эрчим хүч) хэрэглээг оновчтой болгоход эерэг нөлөө үзүүлнэ.
Тариалангийн индексжүүлсэн даатгалын тухай хууль нь байгаль орчинд шууд сөрөг нөлөө үзүүлэхгүй бөгөөд харин уур амьсгалын эрсдэлийг санхүүгийн аргаар удирдах замаар байгальд ээлтэй, тогтвортой газар тариалангийн практикийг дэмжих эерэг нөлөөтэй гэж дүгнэж байна. Түүнчлэн уг даатгалын урьдчилан эрсдэлийг удирдах механизм нь уур амьсгалд дасан зохицох бодлоготой нийцнэ.
4.5. Хуульд нийцсэн байдлын ерөнхий үнэлгээ
Тариалангийн индексжүүлсэн даатгалын тухай хуулийн төсөл нь Монгол Улсын Үндсэн хуулийн суурь зарчим, ялангуяа хууль дээдлэх ёс, төрийн эрх мэдлийг хуваарилах, хүний эрх, өмчлөх эрх, эдийн засгийн үйл ажиллагаа эрхлэх эрхийг хүндэтгэх үндсэн үзэл баримтлалд нийцсэн зохицуулалт юм.
Хуулийн төсөл нь төрийн байгууллагуудын бүрэн эрхийг Үндсэн хуульд заасан хүрээнд тодорхойлж, бодлого тодорхойлох, хэрэгжилтийг зохион байгуулах, хяналт тавих чиг үүргийг хооронд нь ялган зохицуулсан. Тухайлбал, Засгийн газар бодлогын түвшний шийдвэр гаргах, Санхүүгийн зохицуулах хороо даатгалын зах зээлд хяналт, зохицуулалт хэрэгжүүлэх, даатгагч болон давхар даатгалын компани гэрээний үндсэн дээр үйл ажиллагаа явуулах байдлаар эрх, үүргийг тодорхой заагласан нь эрх мэдлийг төвлөрүүлэхгүй байх, харин харилцан хяналт, тэнцвэрийг хангах Үндсэн хуулийн зарчимд нийцэж байна.
Мөн хуулийн төсөл нь даатгалд хамрагдахыг сайн дурын үндсэн дээр зохицуулж, хувийн хэвшлийн эдийн засгийн үйл ажиллагаанд төрөөс хэт оролцох, албадлагын шинжтэй арга хэмжээ авахыг хориглосон нь зах зээлийн эдийн засгийн зарчим, өмчлөх болон аж ахуй эрхлэх эрхийг хамгаалах Үндсэн хуулийн заалтуудтай нийцнэ. Үүнээс гадна, индексийн мэдээлэл, босго үзүүлэлт, нөхөн төлбөрийн зарчим, хэрэглэгчийн мэдээлэл авах эрхийг ил тод, нээлттэй байлгах зохицуулалт нь иргэдийн мэдээлэл авах эрх, шударга шүүхээр хамгаалуулах боломжийг хангах нөхцөлийг бүрдүүлж, хууль ёсны ашиг сонирхлыг хамгаалах Үндсэн хуулийн баталгаатай нийцэж байна.
Иймд уг хуулийн төсөл нь одоогийн эрх зүйн орчинд үүссэн зохицуулалтын хийдлийг нөхөхөөс гадна төр, хувийн хэвшлийн эрх, үүргийн тэнцвэрийг хадгалсан, Үндсэн хууль болон эрх мэдлийн хуваарилалтын суурь зарчимд нийцсэн системтэй зохицуулалт бий болгох боломжтой гэж ерөнхийд нь үнэлж байна. 
4.6. Үндсэн хууль, олон улсын гэрээтэй нийцэх байдал
Тариалангийн индексжүүлсэн даатгалын тухай хуулийн төсөл нь Монгол Улсын Үндсэн хуульд заасан өмчлөх эрх, эдийн засгийн үйл ажиллагаа эрхлэх эрх, хууль дээдлэх ёс, төрийн бодлогын тогтвортой байдал зэрэг суурь зарчмуудад бүрэн нийцэж байна. Хуульд тусгасан зохицуулалтууд нь иргэн, хуулийн этгээдийн эрхийг хязгаарлах бус, харин уур амьсгалын эрсдэлийг урьдчилан удирдах замаар эдийн засгийн эрхийг бодитой хамгаалах зорилготой.
Мөн уг хуулийн төсөл нь Монгол Улсын нэгдэн орсон уур амьсгалын өөрчлөлттэй тэмцэх, дасан зохицох чиглэлийн олон улсын гэрээ, хэлэлцээрүүдийн зорилго, үүрэгтэй нийцэж байна. Тухайлбал, уур амьсгалын өөрчлөлтийн сөрөг нөлөөнд дасан зохицох, хөдөө аж ахуйн салбарын тэсвэрлэх чадварыг нэмэгдүүлэх, эрсдэлийн санхүүжилтийн тогтолцоог хөгжүүлэх талаар олон улсын түвшинд хүлээсэн үүргийг хэрэгжүүлэхэд энэхүү хууль бодитой хувь нэмэр оруулах юм.
Иймд тариалангийн индексжүүлсэн даатгалын тухай хуулийн төсөл нь Үндсэн хууль болон Монгол Улсын олон улсын гэрээ, хэлэлцээртэй зөрчилдөхгүй, харин тэдгээрийн хэрэгжилтийг дэмжсэн, уялдсан зохицуулалт гэж дүгнэж байна.
4.7. Зохицуулалтын хувилбаруудын харьцуулсан дүгнэлт
Асуудлыг зохицуулах хувилбаруудыг зорилгод хүрэх үр нөлөө, хэрэгжилтийн тогтвортой байдал, эрх зүйн тодорхой байдал, төсөв-санхүүгийн үр ашиг болон институцийн зохион байгуулалтын боломжийн үүднээс харьцуулан үнэлэхэд тариалангийн индексжүүлсэн даатгалын тухай бие даасан хууль батлах хувилбар нь бусад хувилбартай харьцуулахад илүү оновчтой гэж дүгнэгдэв. Тухайлбал, одоогийн байдлыг хэвээр хадгалах болон ерөнхий хуульд хэсэгчилсэн өөрчлөлт оруулах хувилбарууд нь индексжүүлсэн даатгалын онцлог, эрсдэлийн олон давхар хамгаалалтын тогтолцоог бүрэн тусгах боломж хязгаарлагдмал байхад, бие даасан хууль нь индексийн аргачлал, босго үзүүлэлт, нөхөн төлбөрийн шаталсан механизм, эрсдэлийн сангууд, хэрэглэгчийн эрх ашгийг цогцоор нь нэг мөр зохицуулах боломжийг бүрдүүлнэ.
Иймд бие даасан хууль батлах нь тариалангийн салбарт уур амьсгалын эрсдэлийг урт хугацаанд тогтвортой, зах зээлийн зарчимд тулгуурлан удирдах, төрийн төсвийн гэнэтийн дарамтыг бууруулах, даатгалын тогтолцооны итгэлцэл, тогтвортой байдлыг хангах хамгийн зохистой зохицуулалт гэж үзэж байна.

ТАВ. ОЛОН УЛСЫН ТУРШЛАГЫН ХАРЬЦУУЛСАН ТОВЧ СУДАЛГАА
Дэлхийн олон оронд (АНУ, Канад, Энэтхэг, Хятад, Этиоп зэрэг) индексжүүлсэн даатгалыг тариалангийн салбарт амжилттай хэрэгжүүлж, төр–хувийн хэвшлийн хамтын оролцоонд тулгуурлан эрсдэлийг хуваарилж байна. Эдгээр туршлагаас харахад эрх зүйн тодорхой суурь, өгөгдлийн чанарын баталгаа, үе шаттай хэрэгжилт нь амжилтын гол хүчин зүйл болж байна.
Олон улсад тариалангийн индексжүүлсэн даатгал нь ихэвчлэн (i) тусгай хууль, эсхүл (ii) үндэсний даатгал/хөдөө аж ахуйн бодлогын хүрээнд баталсан журам, хөтөлбөрийн удирдамж хэлбэрээр хэрэгжинэ. Нийтлэг онцлог нь нөхөн төлбөрийг бодит хохирлыг хэмжих бус, цаг уур/ургац зэрэг индексийн босго үзүүлэлт (trigger)-ийг тооцох  зарчмаар олгодогт оршино. Энэ нь даатгалын тохиолдол үүссэн гэж тооцох идэвхжүүлэх (trigger) босго үзүүлэлт юм. Жишээ нь, тухайн сумын хэмжээгээр хур тунадасны индекс 250 мм-ээс доош орвол даатгалын тохиолдол үүснэ гэж үзнэ гэсэн үг.
1) АНУ – “Federal Crop Insurance Act” ба бүсийн индексэд суурилсан даатгал (ARPI/GRP). АНУ-д тариалангийн даатгалын үндсэн эрх зүйн суурь нь Federal Crop Insurance Act бөгөөд холбооны хөтөлбөр (FCIP)-өөр хэрэгждэг. 
Индексчилсэн (area-based) хэлбэрүүдийн нэг жишээ нь Area Risk Protection Insurance (ARPI) бөгөөд нөхөн төлбөр нь тухайн тойрог/каунтигийн дундаж ургац/орлогын үзүүлэлтээр тооцогдож, өрхийн буюу фермерийн аж ахуйн бодит ургацын алдагдлыг нэг бүрчлэн хэмжихгүй гэдгээрээ онцлогтой. Өөрөөр хэлбэл, газар нутаг суурилсан (area-based) индекс гэдэг нь тухайн тариалангийн нэгж талбай, засаг захиргааны нутаг дэвсгэрийн хэмжээнд тооцсон индекс, дундаж үзүүлэлтэд үндэслэн даатгалын тохиолдол, нөхөн төлбөрийг тогтоох аргачлал юм.
Мөн Group Risk Plan (GRP) нь каунтигийн ургацын индекс сонгосон “trigger yield” буюу босго ургацаас доош буувал нөхөн төлбөр олгодог зохицуулалттай. 
Гол зохицуулалт нь индексийн нэгж (каунти), trigger босго, нөхөн төлбөрийн томьёолол, холбооны дахин даатгал/дэмжлэг, бүтээгдэхүүний олон төрөл.
2) Энэтхэг – “Weather Based Crop Insurance Scheme (WBCIS/RWBCIS)” удирдамж. Энэтхэгт цаг уурын индексэд суурилсан тариалангийн даатгал нь тусгай схем/хөтөлбөрийн Operational Guidelines-аар (жишээ нь Restructured Weather Based Crop Insurance Scheme – RWBCIS) хэрэгждэг.  
RWBCIS нь хур тунадас, температур, салхи, чийгшил зэрэг цаг уурын үзүүлэлтийг ургацын алдагдлын “proxy” (шууд хэмжих боломжгүй үзүүлэлтийг орлуулан төлөөлж ашиглаж буй шууд бус шалгуур үзүүлэлт) болгон ашиглаж нөхөн төлбөр тооцдог гэж тодорхойлсон байдаг.  
Гол зохицуулалт нь индексийн төрөл (цаг уурын параметрүүд), станц/өгөгдлийн эх үүсвэр, “trigger” нөхцөл, улирал/үе шатны хамрах хүрээ, нөхөн төлбөрийн хүснэгт/шатлал.
3) БНХАУ – “Regulation on Agricultural Insurance” (Төрийн зөвлөлийн журам). БНХАУ-д хөдөө аж ахуйн даатгалын эрх зүйн хүрээнд State Council-ын “Regulation on Agricultural Insurance” (Хөдөө аж ахуйн даатгалын журам) үйлчилж, төрийн бодлогоор дэмжсэн тогтолцоог бүрдүүлсэн гэж эх сурвалжууд тэмдэглэдэг.  
Энэ нь бүсчилсэн/төрөөс дэмжлэгтэй бүтээгдэхүүнүүд (түүний дотор индексийн шинжтэй шийдлүүд)-ийг хөгжүүлэх, тариф/нөхцөл тогтоох, төр-орон нутгийн оролцоотой зохион байгуулалт зэрэгт чиглэсэн ерөнхий хүрээг өгдөг. 
Гол зохицуулалт нь төрийн чиглүүлэлт ба зах зээлийн хэрэгжилт, (олон тохиолдолд) хураамжийн дэмжлэг, бүс нутгийн зохион байгуулалт, бүтээгдэхүүний нөхцөл/тарифын зарчим.
4) Кени – Даатгалын хууль (Insurance Act) + Индекс даатгалын тусгай зохицуулалтын шинэчлэл: Кени улсад даатгалын салбар үндсэндээ Insurance Act-ын хүрээнд зохицуулагддаг бөгөөд 2024 онд National Agricultural Insurance Policy-оор хөдөө аж ахуйн даатгалын бодлогын хүрээг тодорхойлсон байна.  
Мөн 2025 онд “Insurance (Index Insurance) Regulations, 2025” гэх тусгайлсан зохицуулалтыг хэлэлцүүлэх/боловсруулах талаар албан мэдэгдэл гарсан нь индекс даатгалын бүтээгдэхүүнд дизайн, өгөгдлийн ил тод байдал, зохицуулагчийн хяналт зэрэг шаардлагыг нарийвчлан тогтоох чиглэлтэйг харуулж байна.  
Гол зохицуулалт нь индекс даатгалын бүтээгдэхүүнийг тусгайлан зохицуулах, өгөгдөл-триггерийн ил тод байдал, зохицуулагч байгууллагын хяналт, хэрэглэгчийн хамгаалалт.
Монголын хуулийн төсөлтэй харьцуулахад “олон улсад нийтлэг” харагдаж буй гол санаанууд
· Индексийг бодит хохирлын оронд төлөөлүүлэн ашиглах (proxy) бөгөөд нөхөн төлбөр нь trigger босго-оор ажилладаг. 
· Газарзүйн нэгж (county/бүс/торон нэгж) ба улирал/үе шат-аар хамрах хүрээг тогтоож, хувь хүний талбай дээр заавал үнэлгээ хийхгүй зарчим элбэг. 
· Өгөгдлийн эх үүсвэр, аргачлалын ил тод байдал, зохицуулагчийн хяналт, хэрэглэгчийн мэдээлэл авах эрх-ийг тусгайлан авч үзэх чиг хандлага нэмэгдэж байна. 
ЗУРГАА. ДҮГНЭЛТ, ЗӨВЛӨМЖ
Дээрх судалгаа, үнэлгээнд үндэслэн тариалангийн индексжүүлсэн даатгалын тухай бие даасан хууль батлах нь бодит хэрэгцээтэй, эдийн засаг, нийгэм, эрх зүйн хувьд оновчтой шийдэл гэж дүгнэж байна. Хуулийг үе шаттай хэрэгжүүлэх, өгөгдлийн дэд бүтцийг бэхжүүлэх, хэрэглэгчийн ойлголтыг нэмэгдүүлэх нь хэрэгжилтийн амжилтыг хангах гол нөхцөл болно.

